
CAP.nr.1057/2023

GJYKATA E APELIT E KOSOVES NE PRISHTINE, me gjyqtaren Hidajete Gashi Alaj, né
céshtjen juridike pérmbarimore té kreditoréve E.M, S.A, M.D, K.P, N.P qgé té gjithé nga
Mitrovica e té cilét i pérfagéson sipas autorizimit Av. SH.A dhe Av.L.A nga Mitrovica, kundér
debitorit Universiteti 1 Mitrovicés “Isa Boletini” né Mitrovicg, té cilin e pérfagéson Avdyl Beqiri
duke vendosur né lidhje me ankesén e debitorit té ushtruar kundér aktvendimit té Gjykatés
Themelore né Mitrovicé —Departamenti i Pérgjithshém, CP.nr.26/2023, i datés 31.05.2023 me
daté 27.06.2024 mori kété:

AKTVENDIM

APROVOHET e themelté ankesa e debitorit Universiteti i Mitrovicés “Isa Boletini” né
Mitrovicé, ANULOHET aktvendimi i Gjykatés Themelore né Mitrovicé —Departamenti i
Pérgjithshém, CP.nr.26/2023, i datés 31.05.2023 dhe ¢éshtja kthehet gjykatés sé shkallés sé paré
né rivendosje.

Arsyetim
Gjykata Themelore né Mitrovicé —Departamenti i Pérgjithshém, me aktvendimin
CP.nr.26/2023, i datés 31.05.2023 ka vendosur si né vijim:
“LREFUZOHET né térési si i pabazuar prapésimi i debitorit Universiteti i Mitrovicés “Isa
Boletini” né Mitrovicé, ushtruar kundér aktvendimit pér lejiin e pérmbarimit Cp.nr.57/2020 i

datés 20.02.2020 sipas propozimit té kreditoréve E.M, S.A, M.D, K.P, N.P gé té gjithé nga
Mitrovica.

I1.OBLIGOHET debitori Universiteti i Mitrovicés “Isa Boletini” né Mitrovicé gé kreditoréve né
emér té borxhit pér pagesén e té ardhurave personale té ju paguaj shumat si né vijim: 1) E.M,
shumén prej 2,891.31euro. 2) S.A, shumén prej 2,891.31euro. 3) K.P, shumén prej 4,799.43euro.
4) N.P, shumén prej 4,799.43euro. 5) M.D, shumén prej 4,799.43euro, me kamaté prej 8%, né
afat prej 15 ditésh, nga dita pranimit té kétij aktvendimi.

I1ILAPROVOHET PJESERISHT kérkesa e kreditoréve lidhur me shpenzimet e procedurés
pérmbarimore ashtu q¢ OBLIGOHET debitori gé kreditoréve té ju paguaj shumén prej né lartési
prej 1,747.20euro, né afat prej 15 ditésh, nga dita pranimit té kétij aktvendimi, ndérsa
REFUZOHET PJESERISHT kérkesa pér kompensimin e shpenzimeve procedurale
pérmbarimore mbi shumén e aprovuar dhe até pér shumén 405.60euro si e pabazuar.”

Kundér kétij aktvendimi né afatin ligjor ka ushtruar ankesé debitori pér shkak té& shkeljes
esenciale té dispozitave té procedurés kontestimore, konstatimit té gabuar dhe jo té ploté té
gjendjes faktike si dhe zbatimit té gabuar té sé drejtés materiale, me propozim qé Gjykata e
Apelit ta aprovojé ankesén si té bazuar ndérsa aktvendimi i Gjykatés sé shkallés sé paré té
anulohet dhe ¢éshtja t’i kthehet Gjykatés Themelore né rishqyrtim dhe rivendosje .

Pérgjigje né ankesé kané parashtruar kreditorét pérmes té autorizuarit té tyre, me propozim gé
ankesa e debitorit té refuzohet e pa bazuar, ndérsa aktvendimi i Gjykatés sé shkallés sé paré té
vértetohet.

Gjyqtarja individuale e Gjykatés sé Apelit, i shqyrtoi shkresat e 1&ndés, aktvendimin e atakuar
dhe pretendimet ankimore, né kuptim té nenit 3, paragrafi 2, té Ligjit nr.04/L-139 pér Procedurén
Pérmbarimore si dhe né kuptim té nenit 194 té LPK-sé, gjeti se:

Ankesa e debitorit éshté e themelté.

Nga shkresat e 1éndés rezulton se kreditorét me datén 03.02.2020, kané paragitur propozim pér
pérmbarim né Gjykatén Themelore né Mitrovicé, né bazé té dokumentit pérmbarimor — Vendimit
té Késhillit té Pavarur Mbikéqyrés pér Shérbimin Civil té¢ Kosovés, nr.A 02/193/2016, i datés
20.07.2016.

Gjykata me aktvendimin, CP.nr.57/2020, i datés 20.02.2020 e ka lejuar pérmbarimin e vendimit
té KPMSHCK-sé.

Kundér kétij aktvendimi pala debitore brenda afatit té pércaktuar ligjor ka parashtruar prapésim
me té cilin ka propozuar gé té aprovohet prapésimi dhe té anulohet aktvendimi pér caktimin e
pérmbarimit.

Gjykata e shkallés sé paré pas pranimit té prapésimit dhe pérgjigjes né prapésim, ka nxjerré
aktvendimin, Cp.nr.57/2020, i datés 27.08.2020 me té cilin e ka refuzuar né térési té pa bazuar
prapésimin e debitorit, duke e 1éné né fuqi aktvendimin e Gjykatés me té cilén éshté lejuar
pérmbarimi.

Pala debitore i pa kénaqur me vendimin e Gjykatés sé shkallés sé paré ka parashtruar ankesé né
Gjykatén e Apelit e cila me aktvendimin, Ac.nr.4410/2020, i datés 23.12.2022 e ka aprovuar si
té bazuar ankesén e debitorit duke e prishé aktvendimin e Gjykatés sé shkallés sé paré dhe duke
e kthyer 1éndén té njéjtés gjykaté né rivendosje.

Pas kthimit né rivendosje, Gjykata Themelore né Mitrovicé —Departamenti i Pérgjithshém me
aktvendimin, CP.nr.26/2023, i datés 31.05.2023 e ka refuzuar prapésimin duke vendosur mé
decidivisht sikurse né dispozitiv té aktvendimit té atakuar.

Gjykata e shkallés sé paré né arsyetim té aktvendimit ka theksuar se pas administrimit té provave,
ka konstatuar se dokumenti pérmbarues Vendimi A/02/193/2016 i datés 20.07.2016 i
KPMSHCK-sg, éshté dokument i cili éshté i pérshtatshém pér pérmbarim, té cilin debitori nuk e
ka pérmbushur — pérmbaruar né térési né ményré vullnetare, andaj edhe prapésimi i té njéjtés
éshté térésisht i pabazuar. Tutje ka shtuar se ka vértetuar faktin se debitori ka nxjerr Rregulloren
pér unifikimin e té ardhurave personale té personelit administrativ né Universitetin e Mitrovicés
“Isa Boletini” nr.325/005 t& datés 09.03.2017, mirépo sipas ekspertiz€s financiare rrjedh se
debitori nuk e ka pérmbushur né térési obligimin gé ka pasur sipas dokumentit pérmbarues i cili
éshté objekt i késaj céshtje pérmbarimore.

Gjykata e shkallés sé paré ka theksuar se sipas Vendimit A/02/193/2016 té datés 20.07.2016 té
Késhillit té Pavarur Mbikéqyrés pér Shérbimin Civil, ka vértetuar faktin se me kété vendim éshté
pranuar ankesa nr. A/02/193/2016 e datés 23.05.2016 e kétu kreditoréve E.M, S.A, M.D, K.P,
N.P etj dhe éshté obliguar Sekretari 1 Pérgjithshém 1 Universitetit Publik “Isa Boletini” né
Mitrovicé, gé nga data e pranimit té kétij vendimi, té nxjerr akt administrativ me té cilin ankuesve
ua njeh ngritjen né pagén bazé nga data 21.04.2016 konform Vendimit té€ Qeverisé sé Republikés
sé Kosovés nr.02/151 té datés 06.01.2011 dhe Vendimit té Qeverisé nr.03/177 té datés
14.03.2014. Tutje ka theksuar se, debitori nuk e ka pérmbaruar vendimin e lartcekur sa i pérket
pjesés gé ka té bé&jé me ngritjen e pagés bazé konform Vendimit té Qeverisé nr.02/151 té datés
06.01.2011, andaj pér kété arsye vendosi si né dispozitiv té kétij aktvendimi duke e obliguar
debitorin gé ti paguaj kreditoréve shumat sikur né pikén 11 té dispozitivit né ményré gé obligimit
ndaj kreditoréve té pérmbushet né térési. Vendimi i KPMSHCK-sé éshté dokument pérmbarues
i cili mund té ekzekutohet dhe obligimi ndaj secilit kreditor éshté caktuar né bazé té ekspertizés
financiare té ekspertit Mujé Ferati. Né bazé té késaj ekspertize financiare té cilés gjykata i’a fali
besimin e ploté, gjykata ka konstatuar se né pagén bazé té vitit 2011 éshté dashur té aplikohet
rritja prej 30% qé té krijohet baza e re dhe me kété bazé té vazhdohen pagesa né muajt né vijim,
ndérsa né vitin 2014 nga paga bazé e re e krijuar pas rritjes prej 30% éshté dashté té
implementohet edhe rritja e dyté prej 45% késhtu gé krijohet baza e re, bazé né té cilén éshté
dashté té béhet pagesa e pagave sipas muajve né vijim késhtu gé debitorit ka gené i obliguar gé
sé pari ta aplikoj rritjen e pagés bazé sipas vendimeve té Qeverisé sé Republikés sé Kosovés
nr.02/151 té datés 06.01.2011 dhe Vendimit nr.03/177 té datés 14.03.2014, e mé pastaj té béhet
unifikimi ose nivelizimi i pagave.

Sa i pérket pretendimit té debitorit se vendimi i KPMSHCK nr. A/02/193/2016 i datés
20.07.2016, éshté ekzekutuar nga gjykata né procedurén pérmbarimore sipas Aktvendimit té
Gjykatés Themelore né Mitrovicé CP.nr.236/2016, Gjykata e shkallés sé paré ka theksuar se
éshté i pa bazuar sepse ky aktvendim e ka ekzekutuar obligimin e debitorit ndaj kreditoreve pér
periudhén nga data 21.04.2016 e deri mé datén 31.12.2017, ndérsa kreditorét me propozimin pér
pérmbarim Cp.nr.57/2020 té datés 03.02.2020, i cili propozim éshté lejuar me aktvendimin e
Gjykatés Themelore né Mitrovicé Cp.nr.57/2020, kané kérkuar gé té pérmbarohet obligimi i
debitorit ndaj kreditoréve pér periudhén 01.01.2018 e deri né ditén e nxjerrjes sé ekspertizés, pra
nuk éshté kérkuar pérmbarimi pér periudhén e njéjté kohore pér té cilén éshté vendosur me
Aktvendimit e Gjykatés Themelore né Mitrovicé CP.nr.236/2016. Kété fakt e pohon edhe
pérfagésuesi i Universitetit né fjalén e tij gjaté seancés dégjimore i cili thekson se “né procedurén
pérmbarimore éshté béré ekzekutimi i dhunshém i mjeteve financiare pér kreditorét pér
periudhén nga 21.04.2016 deri mé 31.12.2017.”

Lidhur me shpenzimet e procedurés pérmbarimore, gjykata e shkallés sé paré ka vendosur
komfor nenit 13 paragrafi 6 i Ligjit pér procedurén pérmbarimore lidhur me nenin 454 paragrafi
1 i LPK-sé dhe né bazé té Rregullores pér Tarifat e Avokatéve té datés 18 mars 2017, duke
obliguar debitorin qé kreditoréve té ju kompensoj shumén né lartési prej 811.20 euro pér
pérfagésim né dy seanca dhe shumén prej 936.00 euro pér pérpilimin e propozimit pér
pérmbarim, ndérsa éshté refuzuar kérkesa pér pagesén e shumés prej 405.60 euro, pér arsye se
seanca nuk éshté mbajtur.

Sa i pérket kamatés sé aplikuar pér detyrimin e aprovuar, ka vendosur né bazé té nenit 382
paragrafi 1 dhe 2 i LMD-sé.

Sipas vierésimit té Gjykatés sé Apelit, aktvendimi i atakuar éshté marré mé shkelje thelbésore té
dispozitave té procedurés kontestimore dhe pérmbarimore, respektivisht nenit 182 par.1 té LPK-
sé, nenit 17 e lidhur me nenin 49 té LPP-sé, e cila ka pasur ndikim né nxjerrjen e vendimit té
drejté dhe té ligjshém.

Qéndrojné pretendimet ankimore se aktvendimi i ankimuar éshté i pérfshiré né shkelje thelbésore
té dispozitave té procedurés kontestimore, sepse me aktvendimin me té cilin éshté lejuar
pérmbarimi nga Gjykatés sé shkallés sé paré éshté béré tejkalimi i véllimit té detyrimit ndaj
debitorit, dhe kjo paraget shkelje thelbésore té dispozitave té procedurés kontestimore e cila né
ményré analoge zbatohet edhe né procedurén pérmbarimore né kuptim té nenit 17 té LPP-sé. Kjo
gjykaté vleréson se, nga shkresat e 1éndés shihet se, me vendimin administrativ t¢ KPMSHC me
té cilin €éshté detyruar pala debitore g€ kreditoréve t’ua njeh ngritjen né pagén baz€ nga data
21.04.2016, konform Vendimit té Qeverisé sé Republikés sé Kosovés, nr.02/151, i datés
06.01.2011 dhe vendimit nr.03/177, i datés 14.03.2014, né dispozitiv té kétij aktvendimi nuk
éshté detyruar debitori gé té paguajé ndonjé shumé, por vetém té béhet ngritja e pagave sipas
vendimeve té Qeverisé sé Republikés sé Kosovés.

Po ashtu géndrojné pretendimet ankimore se, gjykata e shkallés sé paré ka béré edhe vértetim té
gabuar dhe jo té ploté té gjendjes faktike pasi qé pérmes ekspertizés financiare ka pércaktuar

lartésiné e kompensimit gé ju takon kreditoréve pér periudhén kontestuese né emér té rritjes sé
pagés bazé sipas vendimeve té Qeverisé, e gé sipas késaj gjykate nuk éshté e garté se mbi cfaré
baze éshté caktuar ekspertiza financiare sepse, né rastin konkret caktimi i ekspertizés nuk
pérbéné bazé pér lejimin e pérmbarimit, sipas dispozitave té LPK-sé ekspertiza financiare
caktohet vetém kur shuma éshté kontestuese e gé né rastin né fjalé nuk mund té kuptohet a éshté
vendosur sipas propozimit pér pérmbarim apo éshté zgjidhur ¢éshtja kontestuese, e jo propozimi
pér pérmbarim sipas rregullave té procedurés pérmbarimore.

Kjo gjykaté vleréson se, Gjykata e shkallés sé paré bazuar né provat gé i ka pasur né dispozicion,
nuk ka vepruar sipas dokumentit pérmbarimor vendimit té Késhillit t¢ Pavarur Mbikéqyrés, po
ashtu nuk ka marré pér bazé njoftimin se debitorit né ményré vullnetare e ka realizuar vendimin
e KPMSHCK ashtu gé paga bazé e punétoréve éshté rritur mbi 50% dhe éshté realizuar pérmes
meényrés alternative duke béré shkrirjen e stimulimit né pagén bazé. Né shkresa té 1éndés gjendét
njoftimi se debitori duke vepruar sipas vendimit t& Késhilli i Pavarur Mbikéqyrés pér Shérbimin
Civil té Kosovés me shkresén e datés 30.11.2020 ka njoftuar se éshté zbatuar nga Universiteti i
Mitrovicés, fakt ky i cili nuk éshté marré pér bazé nga Gjykata Themelore né Mitrovicé.

Me dispozitén e nenit 49 té LPP-sé parashihet gé: “Pérmbarimi kryhet brenda kufijve té caktuar
né aktvendimin pér pérmbarimin apo urdhrin pér pérmbarim” , né Keté rast pérmbarimi duhet
té kryhet né harmoni té ploté me vendimin e Késhillit t¢ Pavarur Mbikéqyrés pér Shérbimin
Civil té Kosovés A/02/193/2016 té datés 20.07.2016, né bazé té sé cilit 8shté paraqitur propozimi
pér pérmbarim. Kjo gjykaté sgaron se, Aktvendimi pér pérmbarim apo urdhri pérmbarimor duhet
té jeté ne tersi i njéjté mé dokumentin i cili paragitet si titull pérmbarimor dhe i cili i bashkéngjitet
propozimit pér pérmbarim, ndérsa gjykata me rastin e zbatimit t¢ pérmbarimit duhet té keté
parasysh gé né asnjé ményré té mos béjé tejkalim té véllimit té detyrimit té debitorit, né rastin
konkret gjykata ka gené e obliguar qé lejimi i pérmbarimit té behét sipas dokumentit
pérmbarimor respektivisht vendimit t&¢ Komisionit té Pavarur Mbikéqyrés pér Shérbimin Civil
té Kosovés A/02/193/2016 té datés 20.07.2016.

Gjykata e shkallés sé paré, né ri proceduré udhézohet gé té eliminojé shkeljet e lartcekura,
fillimisht té veproj konform nenit 199 té LPK-s&, sipas vérejtjeve té dhéna me Aktvendimin
Ac.nr.4410/2020 i datés 23.12.2022, ashtu gé té vlerésoj edhe njéheré vendimin e Késhillit té
Pavarur Mbikéqyrés pér Shérbimin Civil té Kosovés A-02-193-2016 té datés 20.07.2016, né até
ményré qé t& vlerésoj se ¢faré obligimi ka Sekretari i Pérgjithshém i Universitetit Publik “Isa
Boletini” né Mitrovicg, pra a ka pér obligim té nxjerr aktin administrativ me té cilin ankuesve ua
njeh ngritjen né pagé pazé nga data 21.04.2016, konform vendimit té Qeverisé sé Republikés sé
Kosovés nr. 02/151 té datés 06.01.2011, dhe vendimit nr.03/177 i datés 14.03.2014, apo ka té
drejté qé té paguaj shumat kreditoréve sipas ekspertizés financiare dhe kamaté ligjore prej 8%.
Gjykata me rastin e vendosjes duhet té vlerésoj edhe pretendimet ankimore té debitorit, e pastaj
t& merr vendim té drejté dhe té ligjshém.

Andaj, Gjykata e Apelit té Kosovés né bazé té dispozités sé nenit 209 par.1 pika d té LPK-sé dhe
nenit 3 par.2 té LPP-sé, vendosi si né dispozitiv té kétij aktvendimi.

GJYKATA E APELIT E KOSOVES NE PRISHTINE
CAP.nr.1057/2023, me daté 27.06.2024

Gjyqtarja
Hidajete Gashi Alaj, d.v.

